
6 Deireadh Fómhair 2008

Do Luathbhlianta, Óige agus Scoileanna

Cluichí Oilimpeacha agus Para-oilimpeacha Idirnáisiúnta

Is féile chultúrtha agus spóirt iontach iad na Cluichí Oilimpeacha agus Para-oilimpeacha Idirnáisiúnta - sraith mhórthaibhseach d'eachtraí atá dírithe orainn go léir a fhloscadh agus a spreagadh.  Tá an Roinn Oideachais freagrach as na tairbhí oideachais is mó is féidir a thabhairt do dhaoine óga i suíomhanna scoile agus óige, agus as cinntiú go mbíonn tionchar fadtéarmach ag na Cluichí ar shaolta fhoghlaimeoirí, go háirithe daoine óga na ré Oilimpí 2012.

Creidim go bhfuil deis uathúil againn anois chun leas a bhaint as na Cluichí Oilimpeacha Idirnáisiúnta mar chatalaíoch le cabhrú linn chun ár gcuspóirí straitéiseacha don oideachas a bhaint amach.  Is féidir leas a bhaint as na Cluichí chun tairbhí a bhaint amach thar réimse de shuíomhanna agus théamaí oideachais; is cosúil, áfach, go mbeidh na tairbhí is mó le baint amach trí dhaoine óga a spreagadh a bheith gníomhach agus páirt a ghlacadh i spóirt agus meas a bheith acu ar ilchineálacht chultúrtha. Is féidir leas a bhaint as na Cluichí chun trasghearradh níos leithne de dhaoine óga a spreagadh ná iad siúd amháin gur mian leo a bheith iomaíoch, nó atá iomaíoch cheana féin.  Níl sé beartaithe a bheith mar ualach ar oideachasóirí ach a bheith mar chabhair chun foghlaim a mhúscailt agus a spreagadh.

Teastaíonn uaim oidhreacht oideachais a dhaingniú níos faide ná 2012 trí chumhacht na gCluichí a úsáid le fuinneamh a thabhairt do gach rud a dhéanaimid san oideachas.  Is féidir leis na Cluichí cabhrú linn chun maireachtáil níos sláintiúla agus rannpháirtíocht ghníomhaíoch leanaí agus daoine óga i spórt/gcorpoideachas a threisiú, gnóthachtáil dhaltaí a ardú agus iad siúd atá neamhthairiseach a chuimsiú san fhoghlaim agus daoine óga agus foghlaimeoirí a ullmhú don saol i sochaí dhomhanda, trí fhoghlaim teanga agus tuiscint idirchultúrtha a chur chun cinn.

Tá mórán de na luachanna céanna ag na Cluichí Oilimpeacha Idirnáisiúnta gur mian linn go bhfoghlaimeodh ár ndaoine óga fúthu trí oideachas saoránachta: ag ceiliúradh ilchineálachta, ag cur tuiscint chultúrtha chun cinn agus ag forbairt mórtais iontu féin agus ina bpobail. Lasmuigh den churaclam tá an fhéidearthacht ann go gcabhródh na Cluichí chun tuiscint agus ilchineálacht a chur chun cinn i suímh luathbhlianta, scoile agus óige. 

Mar oideachasóirí díograiseacha agus tiomanta, tá a fhios agam go bhfuil cumhacht na gCluichí agus an spóirt á úsáid ag mórán agaibh cheana féin chun daoine óga a spreagadh.  Tá sé ríthábhachtach dá bhféinmhuinín, dá sláinte agus dá n-inspreagadh chun foghlama go mbainfeadh ár ndaoine óga taitneamh as bheith gníomhach ó aois luath.  Is í seo an chúis gur thug mé isteach an clár spóirt sa churaclam do bhunscoileanna, ar bhain na mílte daltaí tairbhe as trína gcuid scileanna litearthachta fisicí a fhorbairt ag obair le hoiliúnóirí ón CLG agus ón IFA. Bhain na céadta múinteoirí tairbhe as páirt a ghlacadh sa chlár seo chomh maith.  An féidir liom iarraidh oraibh an t-am a ghlacadh le smaoineamh ar céard is féidir le cumhacht na gCluichí Oilimpeacha agus Paralimpeacha Idirnáisiúnta a dhéanamh chun cabhrú leat na torthaí a theastaíonn uainn go léir dár ndaoine óga a bhaint amach.  
De réir mar a chuirimid ár bpleananna chun cinn chun leas a bhaint as spiorad na gCluichí Oilimpeacha chun ionchais dhaoine óga a ardú dóibh féin agus dá bpobail, táim ag súil le hoibriú libh chun oidhreacht bhuanmharthanach a dhaingniú dár ndaoine óga, i ndiaidh na gCluichí agus i ndiaidh 2012. 

